
ovom broju Muallima u rubrici 
PUTOKAZI objavljujemo tekst dr. 
Enesa Karića pod naslovom „Položaji 

koje je Es-Sujuti zauzimao“. Tekst je pisan u 
povodu obilježavanja 500-te godišnjice od Es-
Sujutijeve smrti i dio je studije o Es-Sujutiju 
koju je pripremio dr. Karić. Otkrivajući nam 
jednu novu dimneziju života i rada ovog 
velikana muslimanske povijesti, dr. Karić 
predstavlja glavna zanimanja, te namještenja 
es-Sujutija.

U rubrici SAGLEDAVANJA donosimo 
studiju dr. Zilhada Ključanina pod nazivom 
„Džingiz Ajtmatov – jedan od najvećih 
savremenih svjetskih pisaca“ gdje se 
upoznajemo s velikanom moderne kirgiske 
književnosti, koji je u zadnjem desetljeću 
prošloga vijeka postigao svjetski renome. 

 Za ovaj broj najbogatija rubrika 
MUALLIM ljetni je poklon Redakcije i autora 
našem odgojno-obrazovnim djelatnicima 
gdje mogu čitati sljedeće radove: „Prilozi 
razumijevanju izrade individualiziranih 
planova i programa“ autorice Mersihe Jusić; 
inovativan i ogledni uzorak pismene pripreme 
za realizaciju nastavnog  sata pod naslovom 
„Pohvalne osobine u ljudskom ponašanju“ 
Muamera Tinjaka. Rubriku Muallim u ovom 
broju obogaćujemo tekstom Amre Imširagić 
„Odgojno-obrazovna integracija djece koja 
imaju oštećen sluh“;  Melihe Softić-Alibašić i 
donosimo njen tekst „Stres u nastavničkom 
pozivu i mogućnosti njegova prevazilaženja“, 
te tekst Saliha Indžića „Živjeti i obrazovati 
se u duhu vremena“. U istoj rubrici u ovom 
broju objavljujemo i dva prijevoda: tekst 
pod nazivom „Način prikazivanja islama u 

evropskim udžbenicima“ dr. Fawzije el-Ašmawi 
u prijevodu Halima Grabusa, te tekst dr. Paula 
T. P. Wong „Kako pisati prijedlog istraživačkog 
projekta“ s prijevodom i napomenama Ifeta 
Mustafića. 

Muriz Mešić u ovom broju u rubrici TEFSIR 
objavljuje prijevod prvog poglavlja djela „Risala“ 
velikana islamske pravne nauke Imama Šafije, 
koja je napisana u drugom stoljeću islama a 
smatra se prvom knjigom u kojoj su osnove 
islamske pravne nauke (usuli-fikh) izdvojene 
kao zasebna nauka. 

Na stranicama rubrike HISTORIJA 
OBRAZOVANJA objavljujemo vrijednu 
studiju dr. Fahrudina Kalendera pod nazivom 
„Gimnazija u Livnu do 1945. godine“; tekst 
„Neke napomene o stvaralaštvu Muhameda 
Seida Serdarevića u oblasti povijesti islama“ 
autora Aladina Husića pisan u povodu 
stogodišnjice nastanka knjige M.S. Serdarevića 
Kratka povijest islama, tekst hafiza Elvira 
Duranovića o Kositerovića medresi u Bugojnu, 
te tekst Dragana Bećirovića “Mevlevije u Bosni 
i Hercegovini”.

MUALLIMOVA PROZA ovaj put donosi 
kratku priču „Život, to je nešto drugo“ Rize 
Džafića.

U Muallimovom PREGLEDU donosimo 
osvrt na film „The Da Vinchi Code“ dr. Senada 
Agića, te osvrte drugih autora na knjige i 
publikacije koje mogu pobuditi pažnju naših 
čitaoca.

Dževad HODŽIĆ


